
БОШ МАҚСАД – АҲОЛИ 
ФАРОВОНЛИГИНИ ОШИРИШ
ПРЕЗИДЕНТ МИЛЛИЙ ҚУРУЛТОЙДА КЎТАРИЛГАН 

ТАШАББУСЛАРНИ АМАЛГА ОШИРИШ
 РЕЖАСИНИ ИМЗОЛАДИ

ASTANА. Кazinform. 53 банддан иборат мазкур 
ҳужжат Президент Маъмурияти томонидан Ҳукумат 
билан ҳамкорликда ишлаб чиқилган. Бу ҳақда ҚР 
Давлат маслаҳатчиси Ерлан Қарин ўзининг Теlegram-
каналида ёзди.

«Режада Давлат раҳбарининг гуманитар ва ижти-
моий-иқтисодий соҳалардаги топшириқларини амалга 
ошириш юзасидан аниқ чора-тадбирлар белгиланган», 
дея таъкидлади Ерлан Қарин.

Давлат раҳбарининг инсонпарварлик ташаббуслари-
ни амалга ошириш учун:

● «Қозоғистон болалари» ягона дастурини ишлаб чи-
қиш;

● Ички сиёсат концепциясини ишлаб чиқиш ва тасдиқ-
лаш;

● 2026-2028 йилларга мўлжалланган гиёҳвандлик 
ва гиёҳвандлик воситаларининг ноқонуний айланимига 
қарши курашиш бўйича янги мажмуавий режани қабул 
қилиш;

● Миллий рақамли архивни яратиш;
● Минтақаларда бизнес вакилларини жалб этган ҳол-

да театрлар қуриш ва ривожлантириш, шунингдек, мил-
лий театрларни қўллаб-қувватлаш;

● Хорижда Абай институтини очиш;
● Биологик хилма-хилликни муҳофаза қилиш халқаро 

жамғармасини ташкил этиш кўзда тутилмоқда.
Ижтимоий-иқтисодий лойиҳалар қаторида қуйидаги-

ларни қайд этиш мумкин:
● “Бадастир мактаб” миллий лойиҳасини амалга оши-

ришни давом эттириш, уч йил ичида 1300та мактабни 
янгилаш;

● Алоҳида эҳтиёжли шахслар учун замонавий реаби-
литация марказларини очиш, ҳар бир вилоят марказида 
алоҳида эҳтиёжли болалар учун реабилитация ва ри-
вожланиш марказларини ташкил этиш;

● Ҳудудий тараққиёт концепциясига янгича ёндашув-
ларни жорий этиш;

● 2025-2026 йилларда йирик инфратузилма лойиҳа-
ларини амалга ошириш, жумладан, Астанадан Арқалиқ, 
Тўрғай ва Ирғиз орқали бевосита Транскаспий халқаро 
транспорт йўлагига олиб борувчи автомобиль йўлини қу-
риш ва замонавийлаштириш, Арқалиқ шаҳридаги аэро-
портни реконструкция қилиш ва янги аэропорт терминал 
мажмуасини барпо этиш;

● Келгуси тўрт йил давомида мамлакатда ҳар йили 
200га яқин сармоявий лойиҳани ишга тушириш.

«Бундан ташқари, чегара ҳудудларини ривожлан-
тириш, илм-фан шаҳарчаларини барпо этиш, алоҳида 
эҳтиёжли болаларни ҳар томонлама қўллаб-қувватлаш, 
нодавлат- нотижорат ташкилотлари, давлат ижтимоий 
буюртмалари бўйича алоҳида қонунлар қабул қилинади. 
Умуман олганда, Давлат раҳбарининг Миллий қурултой-
нинг IV йиғилишидаги ташаббус ва топшириқлари ҳам 
давлат органлари, ҳам бутун жамият учун мамлакатнинг 
узоқ муддатли тараққиёт йўналишларини белгилаб бе-
ради», дея хулоса қилди Давлат маслаҳатчиси.

 Вилоят ижтимоий-сиёсий газетаси  МИЛЛИЙ ҚУРУЛТОЙ 
 ТАВСИЯЛАРИ – ҲАЁТГА!

2025 йил 3 апрель, пайшанба, №35 (3536).

KAZINFORM. ҚР Туризм ва 
спорт вазирлиги 31 мартдан 
6 апрелгача ўтадиган спорт 
тадбирлари жадвалини эълон 
қилди.

1-7 апрель: Фристайл-акробати-
ка бўйича Европа кубоги

Ушбу турнирда мамлакат шарафи-
ни 3 нафар спортчи ҳимоя қилади.

Ўтказилиш жойи: Айроло шаҳри, 
Швейцария.

1-7 апрель: Грэпплинг бўйича Қо-
зоғистон кубоги

Турнирда Қозоғистоннинг 20 ви-
лоятидан 1000 нафар спортчи куч 
синашади.

Ўтказилиш жойи: Астана шаҳри.
1-8 апрель: Сузиш бўйича Poland 

Diving Cup турнири
Халқаро мусобақада Қозоғистон 

терма жамоасидан 5 нафар спортчи 
иштирок этади.

Ўтказилиш жойи: Жешув шаҳри, 
Польша.

1-11 апрель: Стендда отиш бўйи-
ча Жаҳон кубоги

Кубок мусобақасида 9 нафар ҳа-
мюртимиз куч синашади.

Ўтказилиш жойи: Буэнос-Айрес 
шаҳри, Аргентина.

3-7 апрель: Таэквондо бўйича 
Сербия очиқ чемпионати

Турнирда Қозоғистон терма жа-
моасидан 9 нафар спортчи иштирок 
этади.

Ўтказилиш жойи: Белград шаҳри, 
Сербия.

5-6 апрель: Киякушинкай каратэ-
до бўйича мамлакат чемпионати

Мусобақада 15 минтақадан 250 на-
фар спортчи иштирок этади.

Ўтказилиш жойи: Ақтўбе шаҳри.

5-6 апрель: Пара таэквондо бў-
йича Қозоғистон кубоги

Турнирда 12 вилоятдан 49 нафар 
спортчи иштирок этади.

Ўтказилиш жойи: Шимкент шаҳри.
5-7 апрель: Тенге о лиш бўйича II 

Осиё кубоги
Мусобақасида Қозоғистон, Хитой, 

Қирғизистон, Мўғулистон, Россия, 
Татаристон, Туркманистон, Ўзбекис-
тондан йигирмадан ортиқ спортчи ғо-
либлик учун кураш олиб боради.

Ўтказилиш жойи: Шимкент шаҳри.

РАСМИЙ МАЪЛУМОТ
Қозоғистон Республикаси Президентининг “Бир-

лик ва тотувлик йўлида 30 йил” мавзуси доирасида-
ги  Қозоғистон халқи Ассамблеясининг навбатдаги 
XXXIV сессиясини чақириш тўғрисида фармойиши 
қабул қилинди.

Қозоғистон халқи Ассамблеясининг XXXIV сессияси 
2025 йил 23–24 апрель кунлари Астана шаҳрида ўтади.

Қозоғистон халқи Ассамблеяси котибияти.

K A Z I N F O R M . 
Қозоғистонда SIM-
карталарни харид 
қилишда биомет-
рик идентифика-
ция тизими жорий 
этилади.

Бу ҳақда Ҳукумат йи-
ғилишида ҚР Рақамли 
тараққиёт инновация-
лар ва аэрокосмик са-
ноат вазири Жаслан 
Мадиев маълум қилди.

– Янги SIM-карталар-
ни харид қилишда био-
метрик идентификация 
жорий этилади. SIM-кар-
таларни учинчи шахс-
ларга ноқонуний ўтка-
зиш ва SIM-карталардан 
ноқонуний фойдаланиш 
ҳолатлари учун масъ-

улият кучайтирилади, 
– деди вазир Ҳукумат 
раҳбарининг саволига 
жавоб берар экан.

Маърузачи, шунинг-
дек, фирибгарлик тўғри-
сидаги қонун кучайтири-
лаётганини таъкидлади.

– Ша хс ий маъ лу-
мотларни ҳимоя қилиш 

талабларини бузишга 
доир қонунчилик талаб-
лари кучайтирилмоқда. 
Фирибгарлар фаолия-
тини чеклаш бўйича қа-
тор меъёрий ҳужжатлар 
тавсия қилинди. Улар 
Парламент аъзолари-
нинг муҳокамасида, – 
деди у.

Ақўрда матбуот хизмати хаба-
рига кўра, музокаралар якунлари 
бўйича президентлар Қўшма 
баёнот қабул қилдилар. Бун-

дан ташқари, расмий делегация 
аъзолари қуйидаги ҳужжатларни 
имзоладилар:

1. Қозоғистон Республикаси 

Фан ва олий таълим вазирлиги 
ва Словения Республикаси Олий 
таълим, фан ва инновациялар 
вазирлиги ўртасида таълим ва 
фан соҳасида ўзаро англашув 
меморандуми;

2. Қозоғистон Республикаси 
Туризм ва спорт вазирлиги ва 
Словения Республикаси Иқтисо-

диёт, туризм ва спорт вазирлиги 
ўртасида туризм соҳасидаги 
ҳамкорлик тўғрисидаги англашув 
меморандуми;

3. Қозоғистон Ташқи савдо 
палатаси ва Словения Савдо-
саноат палатаси ўртасида ўзаро 
англашув меморандуми.

ҚОЗОҒИСТОН – СЛОВЕНИЯ:  
Қандай ҳужжатлар имзоланди

KAZINFORM. ҚР Президенти ўтган 
30 йил мобайнида Қозоғистон ва 
Словения ўртасида ўзаро ҳурматга 
асосланган мустаҳкам сиёсий ва 
дипломатик алоқалар ўрнатилгани-
ни таъкидлади, дея хабар беради 
Ақўрданинг матбуот хизмати.

– Қозоғистон иқтисодиёти жадал ри-
вожланаётган минтақадаги энг йирик дав-
латлардан биридир. Ўтган йили мамлакат 
иқтисодиётининг ўсиши 4,8 фоизни ташкил 
этди. Бу тахмин қилинган дунёвий ўсишдан 
1,5 баравар юқори. Биз кенг кўламли сиёсий 
ва иқтисодий ислоҳотларни амалга ошириш 
орқали ушбу тараққиёт кўрсаткичларини 
сақлаб қолишни кўзламоқдамиз, – деди 
Қ. Тўқаев.

Президент Қозоғистон Евроосиёда етак-
чи савдо-логистика марказига айланишга 
интилаётганини, стратегик жойлашуви бунга 
имкон беришини таъкидлади.

– Ўтган йили мамлакатимиз бўйлаб юк 
ташиш ҳажми рекорд даражага етиб, 514 
тонна-чақиримга етди. Ҳозирда Қозоғистон 
Европа ва Хитой ўртасидаги қуруқликдаги 
транспортнинг 90 фоизини таъминлайди. 
Биз “Ўрта даҳлиз” ва “Шимол-жануб” каби 
халқаро транспорт йўналишларини ривож-
лантиришни ўз зиммамизга олдик. Каспий 
денгизида юк ташишда Ақтау ва Қуриқ порт-
лари муҳим ўрин тутади. Ўтган йили ушбу 

денгиз портларидан жўнатилган юк ҳажми 
4,5 миллион тоннага етди. Бу – рекорд на-
тижа. Бу борада транспорт алоқаларини 
мустаҳкамлаш ва савдони рағбатлантириш 
мақсадида Словениянинг энг йирик Копер 
порти билан тажриба алмашиш ва ҳамкор-
ликни чуқурлаштириш ниятидамиз, – деди 
Қ. Тўқаев.

Давлат раҳбари саноат ва энергетика 
соҳаларидаги ҳамкорликни икки томонлама 
муносабатларнинг истиқболли йўналиши 
сифатида қайд этди. Президентнинг сўзла-
рига кўра, Қозоғистон нефтининг 70 фоизга 
яқини Европа Иттифоқига экспорт қили-
нади. Ўрганилган табиий газ захиралари 3 
триллион куб метрни ташкил қилади. Кўмир 
захиралари 34 миллиард тоннани ташкил 
этиб, мамлакатни дунёнинг биринчи ўнтали-
гига киритди.

– Бугунги кунда Қозоғистонда Европа 
Иттифоқи иқтисодиёти учун алоҳида аҳа-
миятга эга бўлган 34та ноёб минераллардан 
19таси қазиб олинади. Бу соҳа салоҳияти-
дан тўлиқ фойдаланиш мақсадида жаҳон-
нинг етакчи компаниялари билан прагматик 
формула бўйича, яъни “хомашё ўрнига 
сармоя ва технология” тамойили асосида 
ҳамкорлик қиламиз. Кўплаб йирик халқаро 
компаниялар Қозоғистонда яшил энергияга 
сармоя киритмоқда, жумладан, Франция-
нинг Total, Италиянинг Eni, Бирлашган Араб 
Амирликларининг Masdar, Германия ва Шве-
циянинг Svevind Energy Group. Бозоримизда 

Словениянинг Iskra, Gorenje каби етакчи 
компаниялари муваффақиятли фаолият 
юритмоқда, – деди ҚР Президенти.

Давлат раҳбари мамлакатда қишлоқ 
хўжалигига алоҳида эътибор қаратилаётга-
ни, бу соҳа жаҳон озиқ-овқат хавфсизлиги 
муаммосини ҳал этишда муҳим ўрин тутаёт-
ганини таъкидлади. Бугунги кунда мамлакат 
қишлоқ хўжалиги маҳсулотлари дунёнинг 
70дан ортиқ давлатига экспорт қилинмоқда.

Қ. Тўқаев Қозоғистон агросаноат мажмуа-
сини юқори технологияли шўъбага айланти-
риш режаси ҳақида маълум қилди ва слове-
ниялик ҳамкорларни қўшма сармоявий ло-
йи ҳаларни амалга оширишга таклиф қилди.

Президентнинг таъкидлашича, фарма-
цевтика соҳасида Словениянинг Krka, Lek 
каби етакчи компаниялари билан ҳамкорлик 
маҳаллий ишлаб чиқаришни кўпайтириш ва 
мамлакатнинг технологик салоҳиятини кен-
гайтиришга хизмат қилади.

Бундан ташқари, Давлат раҳбари Слове-
ниянинг жадал ривожланаётган инновацион 
IT соҳасини илмий тадқиқотлар, стартаплар 
ва технологик таълим йўналишларида ҳам-
корликни йўлга қўйишга чақирди.

Қозоғистон Президенти молиявий хизмат-
лар ва сармо ялар соҳасидаги алоқаларга 
алоҳида эътибор қаратди. У Словения иш-
билармон доиралари вакилларини Астана 
халқаро молия маркази салоҳиятини ўрга-
нишга ва ушбу экотизимга қўшилишга так-
лиф қилди.

Президент Қозоғистон – Словения 
бизнес анжуманида иштирок этди

KAZINFORM.  Словения Президенти Наташа Пирц-Мусар 
расмий ташриф билан Қозоғистонга келди ва ташриф 
якунлари бўйича қатор ҳужжатлар имзоланди.

SIM-карталар учун биометрик 
идентификация

СПОРТ – ТИНЧЛИК ТИМСОЛИ

Сиёсат ва иқтисодиёт

“Тоза Қозоғистон” рес-
публика дастурини амалга 
ошириш бўйича Сайрам 
туманида “Намунали қиш-
лоқ” танлови эълон қи-
линди. 

Ушбу лойиҳа қишлоқнинг 
ижтимоий-иқтисодий тарақ-
қиёти, инфратузилмани тако-
миллаштиришга ҳамда аҳоли 
фаровонлигини оширишга йў-
налтирилган. Бу ҳақда Сайрам 

туманининг ҳокими Арман Са-
битов маълум қилди.

– Ўтган йили Туркистон ви-
лоятида “Намунали қишлоқ” 
минтақавий танлови эълон 
қилиниб, унда ҳар тумандан 
биттадан қишлоқ иштирок этди. 
Ушбу тажрибани туман дара-
жасида йўлга қўямиз. Қишлоқ 
иқтисодиётининг тараққиёти, 
фуқаролар ўртасида ҳамжи-
ҳатлик ва аҳиллиги, ёшлар-
нинг таълим-тарбияси, қишлоқ 
ободончилиги ва маданияти, 
спортни оммалаштириши,  қиш-
лоқ аҳолисининг бўш вақтдан 
самарали фойдаланиши ва 
оқсоқоллар фаоллиги синалган  
танловнинг натижасини чиқа-
риш учун махсус ишчи гуруҳи 
тузилиб, улар қишлоқларни 

оралайди. Экологик тадбир-
ларни муваффақиятли амалга 
оширган аҳоли манзиллар ўрта-
сида ғолибликни қўлга киритган 
совриндор қишлоққа битта иж-
тимоий иншоот қуриб берила-
ди, – деди туман ҳокими.

Тадбирда “Тоза Қозоғистон” 
республика экологик дастур-
нинг йил якунига қадар тас-
диқланган режасини амалга 
ошириш масаласи муҳокама 
қилинди. Йил бошидан  бугунги 
кунгача Сайрам тумани ҳуду-
дида 22 марта тозалик ишлари 
олиб борилиб,  уларда 40 900 
одам иштирок этди. 106та мах-
сус техника сафарбар этилди.

Вилоят ҳокимининг
 матбуот хизмати.

Унда вилоят маслаҳати де-
путати, партиянинг фракцияси 
аъзоси Ғабиден Қапалбаев, 
Сайрам тумани ҳокимининг 

ўринбосари Сержан Дуйсе-
баев, партиянинг туман фи-
лиали ижровий котиби Қуаниш 
Сиздиқов, туман маслаҳат 

депутати Ирисдавлет Қур-
банов ҳамда ҳуқуқ-тартибот 
идоралари вакиллари, қишлоқ 
ҳокимлари, бўлим раҳбарлари, 
ҳуқуқшунослар ва мутахассис-
лар иштирок этдилар. Қабулда 
аҳоли томонидан кўтарилган 
муаммоларга доир ҳуқуқий 
маслаҳатлар берилди.

 Сайёр қабулда айрим ма-
салалар жойида ҳал этилди, 
шунингдек, вақт талаб қилувчи 
масалалар юзасидан ҳокимлик 
бўлимларига депутатлар томо-
нидан сўровномалар йўллана-
диган бўлди.

З. МЎМИНЖОНОВ.

 Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш 
тўғрисида”ги 826-сонли фармонининг ижроси доирасида Тур-
кистон вилояти ҳокими Нуралхан Ўралбайули Кўшеровнинг 
Тулкибош тумани аҳолиси билан учрашуви 2025 йил 25 апрель 
куни соат 15.00да туман маданият уйи (Т. Рисқулов қишлоғи, 
С. Ахметов кўчаси, 205-уй)да ва шахсий қабули соат 16:00да 
туман ҳокими девони биноси (Т. Рисқулов қишлоғи, Т. Рисқулов 
кўчаси, 201-уй)да ўтишини маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа теле-
фонлари ҳамда «Е-өтініш» ахборот тизими орқали соат 09.00 
дан 19.00гача (тушки танаффус соат 13.00дан 15.00гача) 2025 
йил 23 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-
шарифи, савол мазмуни, манзилгоҳ, алоқа телефони ҳамда 
электрон почта (мавжуд бўлса) аниқ кўрсатилиши керак.

Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш тўғ-
рисида”ги 826-сонли фармонининг ижроси доирасида Туркис-
тон вилояти ҳокими Нуралхан Ўралбайули Кўшеровнинг Байди-
бек тумани аҳолиси билан учрашуви 2025 йил 10 апрель куни 
соат 15.00да “Ёшлар имконият маркази” биноси (Чаён қишлоғи, 
Қарашаули кўчаси, 53-уй)да ва шахсий қабули 16.00да туман 
ҳокимлиги биноси (Чаён қишлоғи, Қарашаули кўчаси, 53-уй)да 
ўтишини маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа те-
лефонлари ҳамда «Е-өтініш» ахборот тизими орқали соат 
09.00дан 19.00гача (тушки танаффус соат 13.00дан 15.00гача) 
2025 йил 8 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-ша-
рифи, савол мазмуни, манзилгоҳ, алоқа телефони ҳамда элект-
рон почта (мавжуд бўлса) аниқ кўрсатилиши керак.

 БАЙДИБЕК ТУМАНИ АҲОЛИСИ ДИҚҚАТИГА! 

СЎЗОҚ ТУМАНИ АҲОЛИСИ ДИҚҚАТИГА! 

Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш 
тўғрисида”ги 826-сонли фармонининг ижроси доирасида Тур-
кистон вилояти ҳокими Нуралхан Ўралбайули Кўшеровнинг 
Сўзоқ тумани аҳолиси билан учрашуви 2025 йил 10 апрель куни 
соат 10.00да “Мыңжылқы” маданият уйи (Чўлоққўрғон қишлоғи, 
Жибек жўли кўчаси, рақамсиз уй)да ва шахсий қабули 11.00да 
туман ҳокимлиги (Чўлоққўрғон қишлоғи, Жибек жўли кўчаси, 16-
уй)да ўтишини маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа теле-
фонлари ҳамда «Е-өтініш» ахборот тизими орқали соат 09.00 
дан 19.00гача (тушки танаффус соат 13.00дан 15.00гача) 2025 
йил 8 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-ша-
рифи, савол мазмуни, манзилгоҳ, алоқа телефони ҳамда элект-
рон почта (мавжуд бўлса) аниқ кўрсатилиши керак.

 САВРОН ТУМАНИ АҲОЛИСИ ДИҚҚАТИГА! 

Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш тўғ-
рисида”ги 826-сонли фармонининг ижроси доирасида Туркис-
тон вилояти ҳокими Нуралхан Ўралбайули Кўшеровнинг Саврон 
тумани аҳолиси билан учрашуви 2025 йил 11 апрель куни соат 
10.00да А. Байтурсинов номли мактаб биноси (Чўрноқ қишлоғи, 
Темирбаев кўчаси, 20-уй)да ва шахсий қабули 11.00да туман ҳо-
кимлиги (Чўрноқ қишлоғи, Темирбаев кўчаси, 30-уй)да ўтишини 
маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа теле-
фонлари ҳамда «Е-өтініш» ахборот тизими орқали соат 09.00 
дан 19.00гача (тушки танаффус соат 13.00дан 15.00гача) 2025 
йил 9 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-ша-
рифи, савол мазмуни, манзилгоҳ, алоқа телефони ҳамда элект-
рон почта (мавжуд бўлса) аниқ кўрсатилиши керак.

КЕНТОВ ШАҲРИ АҲОЛИСИ ДИҚҚАТИГА! 

Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш тўғ-
рисида”ги 826-сонли фармонининг ижроси доирасида Туркис-
тон вилояти ҳокими Нуралхан Ўралбайули Кўшеровнинг Кентов 
шаҳри аҳолиси билан учрашуви 2025 йил 11 апрель куни соат 
15.00да Ш. Қалдаяқов номли маданият уйи (Кентов шаҳри, С. 
Байтереков кўчаси, 2-б уй)да ва шахсий қабули 16.00да шаҳар 
ҳокимлиги биноси (Кентов шаҳри Яссавий шоҳкўчаси, 87-уй)да 
ўтишини маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа теле-
фонлари ҳамда «Е-өтініш» ахборот тизими орқали соат 09.00 
дан 19.00гача (тушки танаффус соат 13.00дан 15.00гача) жорий 
йил 9 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-ша-
рифи, савол мазмуни, манзилгоҳ, алоқа телефони ҳамда элект-
рон почта (мавжуд бўлса) аниқ кўрсатилиши керак.

САЙРАМ ТУМАНИ АҲОЛИСИ ДИҚҚАТИГА! 

Қозоғистон Республикаси Президентининг 2022 йил 3 март-
даги “Ҳокимларнинг аҳоли билан учрашувларини ўтказиш 
тўғрисида”ги 826-сонли фармонининг ижроси доирасида Тур-
кистон вилояти ҳокими Нуралхан Ўралбайули Кўшеровнинг 
Сайрам тумани аҳолиси билан учрашуви 2025 йил 25 апрель 
куни соат 10.00да Қ. Жандарбеков номли маданият уйида (Сай-
рам тумани, Абилайхан кўчаси, 71-уй)да ва шахсий қабули соат 
11:00да туман ҳокими девони биноси (Сайрам тумани, Ипак йў-
ли кўчаси, 95-уй)да ўтишини маълум қиламиз.

Вилоят ҳокимининг шахсий қабулига аввалдан ёзилиш 8 
(72533) 5-98-99, 5-93-97, 5-92-22, 5-98-90, 5-98-80 алоқа теле-
фонлари ҳамда «Е-өтініш» ахборот тизими орқали соат 09.00 
дан 19.00гача (тушки танаффус соат 13.00дан 15.00гача) 2025 
йил 23 апрелгача амалга оширилади.

Тегишли ташкилотларнинг иштирокини таъминлаш ҳамда 
бевосита алоқа ўрнатиш мақсадида ариза берувчининг исм-ша-
рифи, савол мазмуни, манзилгоҳ, алоқа телефони ҳамда элект-
рон почта (мавжуд бўлса) аниқ кўрсатилиши керак.

 ТУЛКИБОШ ТУМАНИ АҲОЛИСИ ДИҚҚАТИГА! 

Вилоятда сайёҳлик соҳасини ри-
вожлантиришнинг 2025-2029 йилларга 
мўлжалланган режаси  ишлаб чиқилди. 
Ушбу йўналишдаги тадбирлар ва режа-
лар вилоят ҳокими девон мажлисида 
муҳокама қилинди. Вилоят ҳокими Ну-
ралхан Кўшеров минтақанинг сайёҳлик 
имкониятларидан тўлиқ фойдаланил-
маётганлигини таъкидлаб, мутасадди-
лар зиммасига тегишли топшириқлар 
юклади.

– Сайёҳлик соҳасига доир тасдиқланган 
кўрсаткичлар бажарилиши лозим. Вилоят-

даги сайёҳлик иншоотларининг инфра-
тузилмасини ривожлантириш мақсадида 
аниқ тадбирлар режасини ишлаб чиқишни 
топшираман, – деди Нуралхан Кўшеров.

Вилоят сайёҳлик  бошқармаси раҳбари 
Нурдаулет Медеуовнинг айтишича, 2029 
йилга қадар минтақадаги сайёҳлар сони-
ни 1миллион кишига етказиш кўзланган.  
Шу орқали минтақанинг меҳмонхоналари 
ва сайёҳлик инфратузилмаси даражаси 
ва жозибадорлигини ошириш кўзда ту-
тилмоқда. Шунингдек, табиий ҳудудларга 
келадиган туристлар сонини 200 минг 

нафарга, даволаш-соғломлаштириш мар-
казларига келадиган сайёҳлар сонини 250 
минг нафарга етказиш режаланмоқда.

Ўтган йили Италиянинг “AIpin Tour”, 
“Tomiris Travel” компаниялари ва ҳамкор-
ларига Туркистон вилоятининг сайёҳлик 
дастурлари таништирилди.  Бунинг сама-
раси ўлароқ, яқинда вилоятимизга Ита-
лиядан 24 гуруҳ (ҳар бир гуруҳда ўртача 
ҳисобда 20-25 сайёҳ)нинг икки кунлик дас-
тур билан келиши кутилмоқда.

Вилоят ҳокимининг матбуот хизмати.

САЙЁҲЛИКНИ РИВОЖЛАНТИРИШ 
УЧУН ЯНГИ ҒОЯЛАР

ЯНГИ ИЖТИМОИЙ
ИНШООТ БАРПО ЭТИЛАДИ

САЙЁР  ҚАБУЛ 
 ЭЛГА МАҚБУЛ

“Қозоғистон Республикасида маҳаллий давлат бошқаруви ва ўзини 
ўзи бошқариш тўғрисида” Қозоғистон Республикаси Қонунининг 10-мод-
дасига мувофиқ,  саккизинчи чақириқ  Туркистон вилоят маслаҳатининг 
навбатдан ташқари ўн олтинчи сессияси  2025 йил 9 апрель куни, соат 
17.00да  вилоят ҳокимлиги биносида ўтишини маълум қиламиз. 

Манзил: Туркистон шаҳри, “Янги шаҳар” кичик тумани, 32-кўча, 18-би-
но  (1-қаватдаги мажлислар зали).

Депутатлар ва чақирилганларни рўйхатга олиш 9 апрель куни соат 
16.00дан бошлаб зал фойесида юритилади.

Сессия муҳокамасига қўйиладиган масалалар:
1. 2024 йил 13 декабрдаги 14/180-VIII сонли “Туркистон вилоят масла-

ҳатининг 2025-2027 йилларга мўлжалланган вилоят бюджети тўғриси-
да” қарорига ўзгартиришлар киритиш тўғрисида. 

Н. АБИШОВ,
вилоят маслаҳати раиси.

Туркистон вилоят 
маслаҳати раисининг

Саккизинчи чақириқ 
Туркистон вилоят маслаҳатининг 
навбатдан ташқари ўн олтинчи
 сессиясини чақириш тўғрисида
“Қозоғистон Республикасининг маҳаллий давлат бош-

қаруви ва ўзини ўзи бошқариш тўғрисида”ги Қозоғистон 
Республикасининг 2001 йил 23 январдаги Қонунининг 
10-модда, 2-бандига мувофиқ,  саккизинчи чақириқ  Тур-
кистон вилоят маслаҳатининг навбатдан ташқари ўн 
олтинчи сессияси  2025 йил 9 апрель куни соат 17.00да 
Туркистон шаҳрида чақирилсин. 

Н. АБИШОВ,
вилоят маслаҳати раиси.

Туркистон вилоят маслаҳати депутатлари 
ва вилоят аҳолиси диққатига!

2025 йил   1 апрелдаги 2-Ш сонли қарори

Вилоят маслаҳатида

«АМАNАТ» партиясининг Сайрам туман филиали Кўл-
кент, Орис ва Қутарис қишлоқлари аҳолиси учун сайёр 
жамоат қабулини ўтказди. 



6№35 (3536), пайшанба, 
3 апрель 2025 йил.

Janubiy.kz 3Жамият ва маърифат

“Ватан учун урушда шаҳид 
кетган амакинг руҳини шод қи-
лиш учун, унинг қабрини топи-
шинг керак”, бу гапни отасидан 
йиллар бўйи эшитиб келди. 
Чорасизликдан руҳан эзилган, 
сиқилган кунлари кўп бўлди. 
Афсуслар, надоматлар чекди. 
Тинимсиз изланди, ўқиди, ўр-
ганди, умидини узмади.

Ҳамюртимиз Абдуғани Пра-
тов билан мулоқотда бўлдик. 
Ёшлигида суҳбатдошимизнинг 
барча тенгдошлари қатори, 
орзулари бисёр эди. Ҳарбий 
бўлишни орзу қилди, тарих 
фанига қизиқди. Армия сафига 
чақирилди, Шимолий флотда 
уч йил хизмат қилди. Денгиз 
тўлқинларида, Североморск 
шаҳрида хизматини адо этди. 
ОТМда таҳсил олиш ушалмас 
армонга айланса-да, тарихни 
ўрганиш, унинг сарҳадларида 
ҳикмат топишни тўхтатмади. 
Ҳайдовчилик касбини улуғлаёт-
ган Абдуғани аканинг тарихга 
оид билимлари теранлигини 
кўрган ҳамюртлари “ҳайдов-
чилар ҳам шундай зиёли, ўқи-
мишли бўлар экан-да”, деб қў-
йишади ва бундай муносабатга 
у аллақачон кўниккан. Унинг 
амалга ошираётган ишлари, 
изланишларидан маънавий 
қувват оласиз.

– Икки амаким урушда бе-
дарак кетган эди, – дейди А. 
Пратов. – Уларнинг урушдан 

кейинги тақдири доим оиламиз 
ва яқинларимизнинг эътибори-
да бўлиб келган. Юрагимизнинг 
бир парчасини узиб кетган. 
Айниқса, отам кексайганида, бу 
оламдан ўтган бўлса, уларнинг 
қабрини топиш зарурлигини 
бот-бот айтадиган бўлди. Кейин 
эса менга аниқ топшириқ берди 
–“амакиларингни топ!” 

Интернет тармоғида бизга 
зарур маълумотларнинг кўпли-
ги ишимизни анча енгиллаш-
тирди. Бироз йил тармоқдаги 
қидирув хизматига амакимнинг 
исмини Эргаш Пратов, деб 
териб, излаб кўрдим. Самара 
бермади. Кейин бир ҳолат кўз 
олдимга келди-ю, бу фикрдан 
қувониб кетдим. Амаким уруш-
да ярадор бўлган бўлса, унга 
ёрдам бераётган ҳамширалар 
фамилиясини сўраганида, у 
Пратов деб айтган, бироқ ҳол-
сиз одамнинг овозини яхши анг-
ламай, балки русчалаштириб, 
Третов деб тушунишгандир. 
Таваккал қилиб, қидирув хизма-
тига ”Эргаш Третов” деб ёздим.

Қисқа бўлса ҳам, амаким ҳа-
қидаги маълумотлар топилди. 
Падари бузрукворимнинг 85 
йиллик тўйига зўр совға бўлди. 
Отам йиғлаб, хурсанд бўлди, 
мени дуо қилди. “Қанча хара-
жат бўлса, боримни бераман, 
фақат уни топгин”, деди. Бу кун-
ни отам 81 йил кутган эди..

...Эргаш Пратов 1906 йили 

туғилган, оилали, 4 фарзанд 
кўргандан сўнг УВУга отланди. 
1942 йили апрелда Себеж, ҳо-
зирги Псков вилоятининг жану-
би-ғарбидаги шаҳрига боргани 
ҳақидаги маълумот топилди. 

– Орадан 1,5 йил вақт ўтди. 
Отам оламдан ўтди. Бироз 
вақтдан сўнг у тушимга ки-
риб: “сен хотиржам юрибсан, 
амакиларингни изламаяпсан”, 
дея дашном берди. Бу ҳодиса 
сабаб бўлиб, амаким ҳақидаги 
маълумотларни излашда да-
вом этдим. Мутахассисларга 
мурожаат қилиб, ишни яна 
жонлантирдим. Ўзим истиқомат 
қиладиган Қорамурт қишлоғи, 
Сайрам тумани ҳарбий ко-
миссариатига оид архивларга 
мурожаат қилдим. Интернет 
тармоғидан анчагина маълу-
мотлар топилди. Россия Феде-
рациясининг мамлакатимизда-
ги консулига мурожаат қилдим. 

– Эргаш Пратов 1942 йили 
Туркман ССРнинг Чоржў шаҳ-
рида ҳарбий тайёргарликдан 
ўтади. Кейин Каспий денги-
зи орқали Россиянинг Себеж 
шаҳрига жўнатилган. Шу йили 
43-гвардиячи-ўқчилар дивизия-
си, 2-Зарбдор Армия таркибида 
жанг қилишган. Мазкур диви-
зия, даставвал, Горький вилоя-
тида тузилган бўлиб, Иванов 
ва Киров вилоятидаги аскарлар 
ҳамда Латвия ССРнинг 201-ўқ-
чи дивизияси билан бирикиб, 
43-гвардиячи Ўқчилар дивизия-
си ташкил топган. 1942 йилдан 
Гвардиячи Латиш дивизияси 
деб юритилган. Мазкур дивизия 
ҳозирги Новгород вилоятининг 
Парфино ишчи қасабасида 
шиддатли жангларни олиб бор-
ган. 1942 йили 31 декабрь куни 
шундай жанглардан бирида 
Эргаш Пратов ППГ-652 (сайёр 
дала госпитали)га оғир ярадор 
бўлиб тушади ва 10 кундан сўнг 
госпиталда вафот этади. Жанг-
чи Тараканово қишлоғидаги 
қардошлик қабристонга 60-ра-
қам билан дафн этилган. 1976 
йили эса янги ташкил этилган 
Монуйлово қишлоғидаги қаб-
ристонга жами 991 аскарнинг 
жасади қайта дафн этилади, 
ҳар бирининг исми шарифи 
ёдгорлик лавҳаларида қайд 
этилади. 

– Элчихона вакиллари ёр-
дамида топилган маълумот-
лар асосида амакимнинг дафн 
этилган жойи ниҳоят аниқлан-

ди, – давом этади А. Пратов. 
– Парфино тумани ҳокимлиги 
вакили билан мулоқотда бўлиб, 
йўлга отландим. Мени Новго-
род вилоятидаги Старая Русса 
шаҳрида кутиб олишди. Йўлма-
йўл биродарлик қабристонла-
рига кўзингиз тушади. Парфино 
қишлоғидаги жангчилар дафн 
этилган биродарлик қабристо-
нига етиб келдик. Ундаги Совет 
Иттифоқи Қаҳрамони Леонид 
Голиков ҳайкали пойига гул қўй-
дим. Сафарим поёнида ниҳоят, 
амакимнинг қабрида Қуръон 
тиловат қилдим. Ҳаяжонимни 
тарифлаб беролмайман. Отам-
нинг васияти, бобом ҳамда 
бувимнинг армонли дақиқала-
рига етиб келдим, кўзларим 

ҳеч нарсани илғамай қолди. 
Ота-онаси, отам қабридан кел-
тирган Қорамурт тупроғини 
амаким ётган қабрга тўкдим, у 
ернинг тупроғини махсус идиш-
га солиб олдим... Елкамдан 
тоғ ағдарилди, оғир юкдан со-
қит бўлдим. Амаким қабри-
ни кўрдиму, қалбим хотиржам 
тортди. Тезроқ ўша менга омо-
нат бўлган тупроқни Қорамурт 
қишлоғимга етказсаму, зудлик 
билан қабристонга жойлаб, 

боболарим ва отамнинг руҳини 
шод қилсам. Менга ҳамроҳлик 
қилган ва сафарим давомида 
менга барча шарт-шароитларни 
яратиб берган Парфино тумани 
вакили Александр Борисовдан 
миннатдорман. Она юртимда 
мени вилоятимиз, туманимиз 
ҳарбийлари, туман ҳарбий ко-
миссариати раҳбарлари, ва-
киллари, мутасаддилар қарши 
олиб, марҳум амакимнинг рам-
зий дафн маросими – митинг 
ўтказишди. Марҳум жангчи 
хотирасига бағишлаб Қуръон 
тиловат қилинди. Жанг майдон-
ларида қолиб кетган марҳум 
аскарларнинг жасадларини 
топиш, аниқлаш ҳамда дафн 
этиш билан шуғулланаётган 

кўнгилли ёш авлод вакиллари-
дан миннатдорман. Улар айни 
кунларда ҳам жуда катта, олам-
шумул тадбирларни амалга 
оширишмоқда. Ҳудуди ботқоқ-
ликлардан иборат вилоятларда 
жангларда ҳалок бўлган аскар-
лар жасади ҳозир ҳам ер юза-
сида. Отам васияти мени улуғ 
ишга йўналтирди, эшитмаган, 
кўрмаган ҳақиқатларга гувоҳ 
бўлдим. 

Озгина ихлос, аждодлари-

миз олдидаги фарзандлик бур-
чимизни муқаддас англаб, бе-
дарак кетган, ватан ҳимоясида 
жоннини қурбон қилган хал-
қимизнинг мард ўғлонларини 
дафн этилган жойларини топиш 
мумкин. Ғалабага эришгани-
мизга 80 йил бўлса-да, ҳали 
жанг майдонларида ҳалок бўл-
ган мард оталаримизни муно-
сиб тарзда дафн этиб улгурма-
ганмиз. Марҳум жангчиларнинг 
исми-шарифи, урушга кетган 
йилини аниқлаб, турли муас-
сасалар архивидан анчагина 
муҳим маълумотларни топиш 
имконига эгамиз. Жангчиларни 
қидирувчи гуруҳлар тақдим 
этаётган маълумотлар орасида 
қишлоқларимиздан, туманла-
римиздан урушга отланган қо-
ракўзларимиз ҳақида ўқиркан-
ман, кўзим жиққа ёшга тўлади. 
Қанийди, уларнинг авлодлари 
билан боғлансаму, уларнинг 
боболари дафн этилган жой-
ларни уларга билдирсам. Бироқ 
бундай маълумотлар, афсуски, 
кўпчилик жангчи боболарини 
кўрмаган авлод вакилларига 
кераги бўлмаётгани юрагимни 
оғритади. Албатта, бу иш вақт, 
имкониятлар, моддий харажат-
ларни талаб қилади. Бироқ энг 
муҳими, биз, аждодларимиз 
руҳини шод қилган бўлардик. 
Уларнинг авлодлари марҳум-
лар хотирасини қадрлашдек 
юксак инсоний қадриятлари-
мизни ардоқлашимиз, жоиз 
бўлса, бошимизга кўтариши-
мизни кўрсин ва бунга амин 
бўлсин. “Жанубий Қозоғистон” 
газетасининг муштарийи си-
фатида аждодларини излаёт-
ганларга имкон қадар ёрдам 
беришга тайёрман. 

М. САЪДУЛЛАЕВА.

АЖДОДЛАР РУҲИНИ УЛУҒЛАШ –
МУҚАДДАС БУРЧИМИЗ

БУЮК 
ҒАЛАБАГА 

ЙИЛ

Абдуғани Пратов ота васиятини адо этиш бахти насиб 
этган инсонлар сирасидан. Бир неча йиллар давомидаги 
изланишлари самараси ўлароқ эзгу иш уддаланди. Яқин-
лари олдида юзи ёруғ бўлди, елкасидан тоғ ағдарилган-
дай бўлди. Тушларида уни безовта қилаётган отанинг 
руҳи ҳам унга дашном беришдан тўхтади... 

Эскииқонлик фаол обуначи-
миз, моҳир жарроҳ, Туркистон 
шаҳри ва Саврон тумани ас-
киячилари терма жамоасининг 
сардори, ҳимматли Эргаш Ман-
нотов (тасвирда)ҳаёт бўлганида 
жорий йили 79 ёшни қаршила-
ган бўларди.

1946 йили 28 январда та-
валлуд топган Эргаш Маннотов 
ўрта мактабни олтин медаль 
билан тамомлагач, Алмати 
шаҳридаги тиббиёт олийгоҳини 
1969 йили имтиёзли диплом 
билан битирди. Россиянинг 
Ростов ҳамда Туркистон шаҳри-
да жарроҳ-шифокор бўлиб иш-
лади. Тошкентдаги В. Воҳидов 
номидаги жарроҳилик илмий-
амалий тадқиқот институтида 
малака оширди. 1995 йилдан 
Эски Иқон қишлоқ касалхона-
сида бош шифокор сифатида 
самарали меҳнат қилди. Касал-
хона моддий-техника базаси-
нинг яхшиланишига, даволаш 
корпуси биносининг тубдан таъ-
мирланишига ташаббускор бўл-
ди. Тиббиёт соҳасида кўплаб 
нуфузли мукофотлар, ҳусусан, 
соғликни сақлаш соҳаси моҳир 
ташкилотчиси ҳамда Туркистон 
шаҳрининг фахрий фуқароси 
унвонлари билан тақдирлан 
ган.

Эргаш Маннотов Туркистон 
шаҳар ЎЭМБ томонидан уюш-
тирилган тадбирларда шаҳар 
аскиячилар терма жамоасининг 
маҳоратли сардори сифатида 
самарали хизматлари билан 
элга танилди. Ҳар бир қишлоқ-
да аския санъати бўйича тад-
бирлар ташкил этилиб, Эргаш 
Маннотов сардор сифатида 
ўзига хос юксак маҳорати би-
лан мухлислар қалбида теран 

из қолдиргани шонли тарих. 
Тарихда илк бор Эски Иқондаги 
маданият саройида Эргаш Ман-
нотов раҳбарлигидаги Туркис-
тон ва Турсунхўжа Хонхўжаев 
етакчилигидаги Сайрам тумани 
аскиячилари учрашувлари Аб-
дужаббор Шаропов, Қаҳрамон 
Қўчқоров, Дониш Маннатов-
лар ҳомийлигида ўтказилганди. 
Ўша кездаги Эски Иқон қишлоқ 
ҳокими Ирисқул Мирҳайдаров-
нинг фаол ташкилий ёрдамини 
таъкидлаш жоиз. Туркистонлик 
аскиячилар терма жамоаси-
да Мунаввар Алиев, Ирисқул 
Айтметов, Гамлет Ғайбуллаев, 
Сафо Зокиров, Ўринбосар Да-
дахонов, Нарзулла Қосимов, 
Шокир Турсунметов, Арабхон 
Тожиметовлар қатнашган. ҚР-
да хизмат кўрсатган маданият 
арбоби Ирисқул Аббосов ҳам-
қишлоғи Э. Маннатовнинг аския 
санъатидаги ҳозиржавоблиги, 
маҳоратига юксак баҳо беради. 

Аския анжуманлари чоғида 
иқонлик иқтидорли санъаткор-
лар Озода Маматсолиева, Ол-
тиной Мусаева, Тожиниса Аб-
дусатторова, Майса Аббосова, 
Майрам Мадиева, Онажон Ўр-
моновалар рақс, қўшиқ, лапар-
лар ижро этиб, мухлислар олқи-
шини қозонганлигини эҳтиром 
ила тилга олади. Қозоғистон 
театр соҳаси дарғалари, давлат 
миқёсидаги таниқли артистлар 
Қудайберген Султанбаев, Тун-
ғишбай Жаманқуловлар Эргаш 
Маннатов таклифи билан унинг 
хонадонида меҳмон бўлиб, кўп 
файзли гурунглар ташкил эт-
ганлигини ҳамқишлоқлари, ху-
сусан, укаси Дониш Маннотов 
соғинчли ҳаяжон билан эслай-
ди.

“Жанубий Қозоғистон” газе-
таси таҳририяти ташкилотчи-
лигида аския беллашувлари 
Шимкентдаги Абай истироҳат 
боғида, сўнг Сайрамдаги ви-
лоят ўзбек театрида, Туркистон-
даги А. Яссавий номли халқаро 
университет маданият саро-
йида Қозоғистон, Ўзбекистон 
ва Қирғизистон давлатлари 
аскиячилари иштирокида хал-
қаро миқёсда юксак савияда 
ўтганлиги, фаоллар Эркин Жў-
рабеков, Баҳодир Ирисметов, 
Абдураҳим Пратов, Раҳматулла 
Тўйчибоев, Абдумалик Сармо-
нов, Фарҳод Абдуллаев, Тилов-
берган Худойбергенов, Эрмат 
Муҳиддинов каби кўплаб ҳим-
матли ҳамюртларимиз муносиб 
ҳисса қўшганлигини фахр ила 
эътироф этамиз. 

Юқорида номлари қайд этил-
ган ҳимматли инсонлар, ардоқ-
ли аскиячиларимизнинг акса-
рияти бугун орамизда йўқ. Эл 
ҳурматини қозонган шифокор 
ва моҳир аскиячи Эргаш Ман-
нотов 2009 йили 28 январда 63 
ёшида вафот этган. Унинг ёрқин 
хотираси ҳамюртларимиз қал-
бида барҳаёт.

Аския санъатини қайта тик-
лаш ва ривожлантириш барча-
мизнинг зиммамиздаги масъу-
лиятли вазифадир. 

Ш. МАДАЛИЕВ.

АСКИЯЧИЛАР
САРДОРИ ЭДИ

Рамазон ойининг сўнгги куни 
29 мартда УВУ фахрийси, Тур-
кистон шаҳридаги энг сўнгги 
собиқ фронтчи Неъмат Абдура-
сулов (тасвирда) оламдан ўтди. 

Н. Абдурасулов 1922 йили 
Туркистонда туғилган. Немис-
фашист босқинчиларига қарши 
Украина ва Белоруссия фронт-
ларида мардларча жанг қилган. 
“Қизил юлдуз”, биринчи ва ик-
кинчи даражали “Шуҳрат” ҳам-
да биринчи даражали “Улуғ ва-
тан уруши” орденлари, “Мард-
лиги учун” ва яна 24 жанговар 

медаллар билан тақдирланган. 
Урушдан сўнг автокорхонада 
ҳайдовчи бўлиб ишлаган. 

У Туркистон ҳарбий комисса-
риати орқали 1941-1945 йилла-
ри урушга сафарбар қилинган 
18547 нафар уруш фахрийла-
рининг шаҳарда умргузаронлик 
қилаётган энг сўнггиси эди. 
Буюк Ғалабанинг 80 йиллиги 
тантаналарига 40 кун қолган-
да ҳаётдан кўз юмган марҳум, 
мард жангчи Неъмат Абдура-
суловни Аллоҳ ўз раҳматига 
олган бўлсин. Ш. МАДАЛИЕВ.

Рамазон ойидан сўнг анъанага 
кўра, қабристонларни тартибга кел-
тириш, хас-хашаклардан тозалаш 
ойлиги бошланди. Туркистон шаҳри-
нинг марказий “Шўйтўбе” қабристони 
2010 йилда ташкил этилган. 

СССР халқ депутати Шароф Ниё-
зовнинг ўғли Назар ҳожи Шарапов 
ҳомийлигида бу ерда зарур бинолар 
қурилиб, қудуқлар қазилган. Шаҳар 
оқсоқоллар кенгашидан Нурсейит 
ҳожи Шарипули ҳамроҳлигида худо-
йи ошида ўтганлар руҳига қилинган 
тиловат ёдимда. “Шўйтўбе”га қадар 
асосан марҳумлар “Қоракўз” қабрис-
тонига дафн қилинган. Шаҳар ЎЭМБ 
раиси Райимжон Қўчқоров, ўринбо-
сари Ҳусан Убайдуллаевлар иштиро-
кида шанбаликлар ўтказилган. 

Барча туркистонликларни қабрис-
тонларда уюштириладиган шанба-
ликларда иштирок этиб, атроф-му-
ҳитни чиқиндилардан тозалаб, обо-
донлаштириш ишларида фаоллик 
кўрсатишга чақирамиз. 

Ш. МАДАЛИЕВ.
Ҳ. УБАЙДУЛЛАЕВ 

суратга олган. 

Туркистон – туркий оламнинг маънавий пойтахти 

ҚАБРИСТОНЛАРДАГИ
ТОЗАЛИК УЧУН

Хотира – муқаддас 

ТУРКИСТОН ША²РИДАГИ
СЎНГГИ УРУШ ФАХРИЙСИ... 



Оқила он а
Бола онасининг олдига йиғлаб кирди.
–  Нима бўлди? – сўради она.
–  Анови Мансур мени урди. У энди менинг акам эмас, 

уни мен ака демайман, ҳали кўчага чиқсин, мен ҳам ўғли 
Рустамни ураман, –  ҳиқиллади бола.

Она олти яшар боласига ичи ачиди. Аммо заҳрини 
ичига ютди.

– Сени аканг урган бўлса, гапига кирмагандирсан. 
Айтганини қилмагандирсан. У сенинг амакинг, даданг-
нинг укаси, сени яхши бўлсин, тўғри йўлга тушиб олсин, 
– деб шундай қилган.

– Барибир, уни ака демайман. Ҳали дадам ишдан кел-
син, мени урганини айтиб бераман.

– Зинҳор ундай қилма. Даданг бизни ҳайдаб юборади. 
Ахир у укаси-ку! Биздан кўра, укасини яхши кўради.

– Нега биздан кўра уни яхши кўради?
– Ахир сен ҳам уканг Дониёрни ҳаммадан яхши кўра-

сан-ку! Ё биров Дониёрни ёмонласа, қўшилишиб ёмон-
лайсанми? Амакингни ҳам даданг шундай яхши кўради. 
Уни ёмонласанг, даданг сени ёмон кўриб қолади.

Бола онасининг гапидан ўйланиб қолди.
– Сен, яхшиси, ҳозир уларникига чиққин-да, кели-

нойингга ёрдам бер. Кичик ўғли Рустамжонни ўйнатиб 
тур. Ана шунда амакинг уялиб қолади. Кейин сени яхши 
кўриб қолади. Сенга зинҳор ёмон гапирмайдиган бўла-
ди. Мана кўрасан, даданг ҳам сени янаям яхши кўриб 
қолади.

Бола аввал тихирлик қилиб пича турди, лекин бироз 
ўтгач, чиқиб кетди. Икки соатлардан кейин югурганча 
кириб келди.

– Ойи, дам олиш куни амаким Рустам икковимизни 
шаҳарга ўйнатгани олиб борар экан.

–  Рустамжон дегин, болам, Рустамжон дегин, ё укам 
дегин. Ахир у ҳам сенинг уканг-ку. У ҳам сени акам деб 
янаям яхши кўриб қолади. Амакинг сизларни жуда яхши 
кўради-да, ортингдан мақтагани-мақтаган. Вой, бирам 
маз за қилиб ўйнаб келар экансизлар-да. Қанийди, ме-
ниям амаким бўлса-ю, ўйнатиб келса.

Она оиланинг тўнғич келини эди. Бошқа келинлар ҳам 
ундан ибрат олиб ўргандилар. Кейинчалик болалар бир-
бирларига меҳр-оқибатли инсонлар бўлиб улғайдилар. 
Яхши кунларда ҳам, ёмон кунларда ҳам бир-бирларига 
елкадош бўлдилар. Ахир уларнинг қалбларига аҳиллик, 
иноқлик, меҳр уруғини оқила она ўз вақтида экиб улгур-
ганди-да.

С. ҲАКИМОВ.

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66.

+7778-618-39-05. 
Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22
Қазиғурт – Хуршид ҚЎЧҚОРОВ. +7701-447-37-42
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82
Кентов, Сўзоқ – Рўзиохун МАДАЛИЕВ. +7708-824-20-97

Масъул шахслар:

Ада ди – 11400 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
737. Навбатчи муҳаррир: Мухтабар УСМОНОВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

4 №35 (3536), пайшанба, 
3 апрель 2025 йил.
Janubiy.kz Маърифат ва жамият

 Молиявий саводхонлик  Тарбия

 Саховат

Саврон т умани, 
Янги Иқон қишлоғи-
даги фаол жонкуя-
римиз, нафақадаги 
устоз, моҳир боғбон, 
кимё фанлари бў-
йича ҚР Таълим ва-
зирлиги томонидан 
лицензияланган их-
тиролар муаллифи, 
Туркистон вилояти-
нинг ибратли фуқа-
роси Олим Қосимов(-
т ас в ир д а)  е тм иш 
саккизинчи баҳорни 
қарши олмоқда. 

Ўғли Тўлқин билан 
улкан савобга дохил 
кўп йиллик холис хиз-
мати – ҳафта сайин “Жанубий Қозоғистон” газетасини қиш-
лоқдаги муштарийларга ўз вақтида мунтазам етказаётганли-
гини мамнуният билан таъкидлаймиз. Муштарийларимизнинг 
боғдорчилик бўйича саволларига жавоблар аксарият ҳол-
ларда газетамизда Олим Қосимовнинг тавсиялари асосида 
берилмоқда. Билими ва кўп йиллик тажрибаси билан “Хабар” 
телеканалида ўз боғида битта олма дарахтида пайванд ор-
қали ўн хил нав мева етиштиришга эришган моҳир боғбон, 
собиқ ўқувчиларини обунага жалб этишда фаоллик кўрса-
таётган жонкуяр жамоатчи ҳам Олим Қосимовдир. 

Қишлоқдаги энг кўҳна ўқув даргоҳи – М. Улуғбек номли 
умумтаълим мактабида муаллимлик жабҳасида самарали 
меҳнат қилиб, фахрий ҳордиққа чиққан, кўплаб шогирдлар 
тайёрлаган, таҳририят ташаббуси билан ташкил этилаётган 
тадбирларда фаол иштирок этаётган О. Қосимовни таваллуд 
куни билан самимий муборакбод этиб, мустаҳкам саломатлик 
ва барча эзгуликларни тилаймиз.

Ш. МАДАЛИЕВ.
Муаллиф тасвири. 

Муборак Рамазон ҳайити арафаси-
да Қозоғистон халқи Ассамблеяси-
нинг 30 йиллиги муносабати билан 
Шимкент шаҳар ўзбек этномаданият 
бирлашмаси «Шукр» хайрия жамғар-
маси ва «Niyet hajj&umrah» компания-
си ҳомийлигида «Мурувват тимсоли» 
мавзуида хайрия тадбирини ўтказди. 

«Наврўз» истироҳат боғида ўтган тад-
бирда Шимкент шаҳар ўзбек этномаданият 
бирлашмаси раиси Тоҳиржон Нишонбоев, 
шаҳар ҚХА котибияти мудираси Айгул 
Амзеева, Қоратов тумани ҳокими Рахим-
берди Мулкеманов, «АMANAT» партияси 
Қоратов туман филиали раиси Бауиржан 
Кенесули, «Niyet hajj&umrah» компанияси 
президенти Маъруфжон Камолов, «Шукр» 
жамғармаси директори Муҳаммадали Со-
диқов ва бошқалар сўзга чиқиб, барчани 
байрам билан қутлади хайрия тадбири-
нинг моҳияти ҳақида фикр-мулоҳазалари-
ни билдирдилар. 

Манкент қишлоғи ҳокимлиги 
қошидаги хотин-қизлар қўмитаси 
раисаси Сайёра Довонова ҳамда 
Оналар кенгаши аъзолари, кол-
леж руҳшунослари У. Абзалова, 
Н. Қулаҳмедова, М. Шўнкебаева-
ларнинг саъй-ҳаракатлари билан 
11-сонли “Манкент” ўрта мактаби 
мажлислар залида ушбу мавзу-
га бағишланган семинар ўтди. 
Тадбирда М. Шўнкебаева мавзу 
бўйича маъруза қилди. Руҳшу-
нос Н. Қулаҳмедова ўқувчилар, 
ўқитувчилар ва ота-оналарга 
маҳорат дарсини ўтиб, берилган 
саволларга жавоб берди. 

Семинарда сўзга чиққан “Ман-
кент” ўрта мактаби директори, 

туман маслаҳати депутати Му-
наввар Убайдуллаева қимор-
бозлик нафақат ёшлар, балки 
катталарнинг ҳам бу хатарли 
йўлдан кетаётганлиги ва бугун-
нинг долзарб масалаларидан 
бири эканлигига тўхталди.

Мутахассислар ёшларга қара-
та қимор ўйинлари эмас, балки 
спорт билан шуғулланиш фойда-
лироқ эканлигини таъкидлашди 
ва тадбирга якун ясалди. Бундай 
тадбирларни вилоятимизнинг 
барча таълим муассасаларида  
ўтказиш зарурати туғилмоқда. 

Саид ТУРСУНМАТОВ.
Суратда: тадбирдан лавҳа.

 Тўйхат ўрнида

Олим отанинг 
етмиш саккизинчи баҳори

Мурувват ва ғамхўрликдан 
              диллар чароғон

Хайрия кечасида 500 нафар ногирон, 
етим ва кам таъминланган оилалар фар-
зандларига байрам дастурхони ёзилиб, 
уларга совғалар улашиб, бир неча оилага 
пул сертификатлари топширилди. «Niyet 
hajj&umrah» компанияси томонидан қора-
булоқлик жамоат фидойиси Рустамжон 
Тошметовга бепул умра йўлланмаси тақ-
дим этилди. «Шукр» хайрия жамғармаси 
томонидан Шимкент шаҳрида яшовчи кўп-
болали ёлғиз она Айсулу Кенжебаевага уч 
хонали квартира калитини Шимкент шаҳар 
ЎЭМБ қошидаги оқсоқоллар кенгаши раиси 
муовини Орифжон Холназаров топширди.

  
Саид ХАЙРУЛЛОҲ.

ЁШЛАР 
ҚИМОРБОЗЛИККА 

ҚАРШИ
ҚР “Дўстлик” ҳамжамияти қошидаги Она-

лар кенгаши раисаси, таниқли педагог Гул-
чеҳра Исмоилова раҳбарлик қилаётган Оқ-
сувкент қишлоғидаги Анвар Исмоилов ном-
ли касб-ҳунар коллежида сўнгги йилларда 
ёшлар орасида авж олаётган қиморбозлик 
иллатининг олдини олиш масаласига ба-
ғишланган қатор тадбирлар ўтказилмоқда.

МУРУВВАТДА ҲИКМАТ БИСЁР
Сайрам туманидаги 

«Уйда ижтимоий хиз-
мат кўрсатиш марка-
зи» муассасасининг 
ҳимоясига олинган 18 
ёшдан ошган имкония-
ти чекланган 90 нафар 
фуқарога Рамазон ҳа-
йити муносабати би-
лан озиқ-овқат сават-
чалари тарқатилди.

Саватчаларни уйларга етказишда Яйра Норметова 
раҳбарлигидаги «Sadaqa» хайрия бирлашмаси ходим-
лари ёрдам бердилар. Уларга муассаса раҳбари Аби-
лай Узақов миннатдорчилик билдирди.

***
Рамазон ҳайитида Қорабулоқ қишлоғида “Sahiy” 

хайрия бирлашмаси ташаббуси билан 20та кам таъ-
минланган оилаларга озиқ-овқат саватчалари  тар-
қатилди. Шунингдек, Ошбулоқ, Олмазор, Ўрта булоқ, 
Холниёз ота масжидларида болажонларга ҳайитлик-
лар улашилди.

З. МЎМИНЖОНОВ.

Қазиғурт туманидаги Шарбулақ 
қишлоғининг вакиллари Улус-
нинг улуғ куни Наврўз ҳамда 
Рамазон ҳайит байрамини 
юксак савияда нишонлаш-
ди. Байрам нафақат мил-
лий қадриятларни тарғиб 
қилиш, шу билан бир-
га қишлоқ аҳолисининг 
соғлом турмуш тарзига 
риоя қилишга ҳам асос 
бўлди.

Байрам тадбири дасту-
рига кўра, Шарбулақ қишло-
ғининг вакиллари тонги соат 
8дан бошлаб кексаю ёш соғлом 
турмуш тарзини татбиқ этиб, югу-
риш марафонида иштирок этишди. 

Соғ танда соғлом ақл, деганлари-
дек, беллашувда иштирок этган 70 
ёшли қариядан 7 ёшли болакайгача 
фаоллик кўрсатиб, ушбу ташаббус-
ни қўллаб-қувватлади. 

Ғолибларга қишлоқнинг фахрий 

фуқаролари ҳамда ташаббускорлар 
томонидан махсус совғалар топши-
рилди.

Қазиғурт тумани ҳокимлигининг
 матбуот хизмати.

ҚИШЛОҚ СОҒЛОМ ТУРМУШ 
ТАРЗИНИ ҚЎЛЛАЙДИ


